
海南藏文报
ཚབ་རྟགས། 55-22 གཙོ་སྒྲིག་པ། བཀྲ་ཤིས་དོན་གྲུབ།རྒྱལ་ནང་གཅིག་གྱུར་གྱི་གསར་འགྱུར་ཨང་རྟགས། CN63-0025 བོད་རབ་རྒྱན་ཆུ་མོ་ཡོས་ལོའི་ཟླ༡༡པའི་ཚེས༢༩ཉིན།ཐེངས་འདིར་པར་ངོས4ཡོད།

ཀྲུང་གུང་མཚོ་ལྷོ་ཁུལ་ཨུས་གཙོ་སྒྲུབ་བྱས།

མཚོ་ལྷོ་ཚགས་པར་ཁང་གིས་པར་དུ་བསྐྲུན།

རེས་གཟའ་མིག་དམར།
སྤྱི་ཨང836པ།

2024ལོའི་ཟླ1པའི་ཚེས10ཉིན།

དཀར་ཆག

ཟླཟླ11པོའིཔོའི་་ཚེསཚེས1010ཉིནཉིན་་ནསནས་་བཟུངབཟུང་་མེམེ་་
འཁོརའཁོར་་འཁོརའཁོར་་སྐྱོདསྐྱོད་་རེའུརེའུ་་མིགམིག་་གསརགསར་་པཔ་་

ལགལག་་བསྟརབསྟར་་བྱེདབྱེད་་རྒྱུརྒྱུ་་ཡིནཡིན་་པཔ།།

རང་ཚགས་པར་གྱི་འཕྲིན། 2023ལོར་
ཁུལ་ཡོངས་ཀྱི་རིམ་པ་སོ་སོའི་སྲིད་གཞུང་དང་
ནོར་སྲིད་སྡེ་ཁག་གིས་ཞི་ཅིན་ཕིང་གི་དུས་རབས་
གསར་པའི་ཀྲུང་གོའི་ཁྱད་ཆོས་ལྡན་པའི་སྤྱི་
ཚོགས་རིང་ལུགས་ཀྱི་དགོངས་པ་མཛུབ་ཁྲིད་དུ་
བྱས་པ་དང་། ཏང་གི་ཚོགས་ཆེན་ཐེངས་ཉི་ཤུ་
པའི་དགོངས་དོན་དང་སྐབས་ཉི་ཤུ་པའི་ཚང་
འཛོམས་གྲོས་ཚོགས་རིམ་བྱུང་གི་དགོངས་དོན་
ཕྱོགས་ཡོངས་ནས་ལག་བསྟར་བྱེད་པ་དང་སྤྱི་
ཁྱབ་ཧྲུའུ་ཅི་ཞིས་ཅིན་ཕིང་གིས་མཚོ་སྔོན་ལ་རྟོག་

ཞིབ་མཛད་སྐབས་གནང་བའི་གསུང་བཤད་གལ་
ཆེན་གྱི་དགོངས་དོན་མཐའ་གཅིག་ཏུ་ལག་བསྟར་
བྱས་ཏེ། འཕེལ་རྒྱས་ཀྱི་དུས་མཚམས་གསར་པར་
གཞི་ཚུགས་པ་དང་འཕེལ་རྒྱས་ཀྱི་འདུ་ཤེས་
གསར་པ་ལག་བསྟར་བྱས་ནས། ཁུལ་ཨུའི12345
ཡི་འབད་འཐབ་དམིགས་འབེན་ལ་ནུས་ཤུགས་
ཡོད་རྒུས་སྐུལ་འདེད་གཏོང་དགོས་པར་བསྟན།

ཁུལ་ཨུ་དང་ཁུལ་སྲིད་གཞུང་གི་ཡང་དག་
པའི་མགོ་ཁྲིད་འོག་ལོ་མགོའི་ཡོང་འབབ་ཀྱི་
དམིགས་འབེན་ལ་དམ་པོར་དམིགས་ནས་འགན་

ནུས་འདོན་སྤེལ་གང་ལེགས་དང་སྔོན་རྩིས་ཡོང་
འབབ་དོ ་དམ་ལ ་དམ་འཛིན་ནན་མོ ་བྱས་
ནས། ཁུལ་ཡོངས་ཀྱི་སྤྱིར་བཏང་གི་སྤྱི་པའི་སྔོན་
རྩིས་ཡོང་འབབ་སྒོར་དུང་ཕྱུར22.1ལེགས་
འགྲུབ་བྱུང་ནས19.7%འཕར་ཏེ། ཐོག་དང་པོར་
སྒོར་དུང་ཕྱུར20ལས་བརྒལ་ཡོད། དེ་ནི་ལོ་རྒྱུས་
རང་བཞིན་གྱི་མཆོང་བསྐྱོད་ཐེངས་གཅིག་ཡིན་
པས་རང་ཁུལ་གྱི་སྤུས་ཚད་མཐོ་བའི་འཕེལ་རྒྱས་
དེ་རྒྱང་བསྐྱོད་ཀྱི་ལམ་བུ་གསར་པར་བསླེབས་པ་
མཚོན་ཡོད། །

རང་ཁུལ་གྱི་ས་གནས་ནོར་སྲིད་ཡོང་འབབ་
སྒོར་དུང་ཕྱུར20ལས་བརྒལ་བ།

སེམས་ལ་མེ་ཏོག་ཕོག་པས།།
དྲན་པ་རེ་བས་བསྐུར་སོང་།།
ན་ནིང་བཅོས་པའི་བརྩེ་འཛུམ།།
རྨི་ལམ་ནང་ནས་མཇལ་བྱུང་།།

ཡང་ཡང་ཞེ་ལ་འཁོར་བ།།
འདས་སོང་ལོ་ཟླ་ཡིན་འདུག
ཁྱེད་ཀྱི་སྤྱན་ཞལ་འོག་ཏུ།།

ལོ་ཟླའི་རི་མོ་རྒས་སོང་།།

ཟླ་བ་ཕར་འགྲོ་ཚུར་ཡོང་།།
བྱེའུ་ཆུང་སྐད་ངག་འཇམ་པ།།
ནམ་འཕང་གཏོད་པའི་རྒོད་པོ།།
ཡང་ཡང་ཞེ་ལ་འཁོར་བྱུང་།།

ཕ་གི་རི་བོའི་ངོགས་སུ།།

སྙིང་གཏམ་བྲག་ལ་བྲིས་ཡོད།།
ཞེ་སེམས་མཐུན་པའི་མི་དེ།།
སེམས་འདྲིས་དྲན་པ་འཕྱིེ་སོང་།།

རྡུལ་འཚུབ་འདྲེས་མ་གཡུག་བྱུང་།།
ནམ་མཁའི་སྤྲིན་དང་འདྲེས་སོང་།།
སྟོན་རླུང་ལོ་འདབ་སེར་པོ།།
ཕྱིེ་མིག་གང་ལ་འཕང་ཡོད།།

དྲན་ཚོཚོར་གྱིགྱི་མགུར་མ་།
༼ མཚོ་སྔོན། ༽ རྒྱ་ཚང་སྨོན་ལམ།

སྣསྣ་་ཚོགསཚོགས་་ཤེསཤེས་་བྱའིབྱའི་་དགའདགའ་་ཚལཚལ།།

སྙིང་རྗེ་ཡི་མེ་ཏོག་འཁྲུངས་ཤིང་། །
འགྲོ་ཚོགས་ལ་བྱམས་པ་གནང་བའི། །
དུས་མཐའ་ཡི་ཁྱེའུ་དཀར་པོ། །
བྱང་ཐང་གི་སྒྲོན་མེ་འོད་ཆེན། །
གནས་ལུགས་ཀྱི་བདེན་དོན་ཟབ་མོ། །
ཐུགས་ཀློང་གི་གཞི་རུ་འདྲེས་པས། །
ཉམས་རྟོགས་ཀྱི་མགུར་གླུ་ལེན་མཁན། །
རྗེ་བཙུན་ཏེ་མི་ལ་རས་པ། །

མྱང་ཚ་མས་དུར་ཁུང་ནང་ནས། །
བུ་ཆུང་གི་ཆོས་ལམ་སྙེག་ཚུལ། །
ཡིད་ཁོང་དུ་འཆར་ཚུལ་བསམ་ན། །
མནར་གཅོད་ཀྱི་སྡུག་བསྔལ་ཁྲོད་ནས། །
སྐྱོབ་མཛད་ཀྱི་སྐྱེས་བུ་ཡོད་པས། །
མ་ཡུམ་དེ་བསོད་ནམས་མི་ཆུང་། །

སྡེ་མཐའ་ཡི་སྒོ་ཁྱིའི་ཟུག་སྐད། །
དངངས་འཚུབ་ཀྱི་ཁྲོད་དུ་ཡོད་ཀྱང་། །
བཀྲེས་སྐོམ་གྱི་སྡུག་བསྔལ་དེ་ཡིས། །
གཞན་ངོ་ཡི་དཀར་ནག་འཚོ་བའི། །
པེ་ཏ་མའི་ལས་དབང་ནག་པོ། །
ཡ་ཆུང་གི་ཡིད་སེམས་སྨྲེང་ཡང་། །
མིང་པོ་ཡི་ཆོས་དོན་ཟབ་མོ། །
སེམས་ཁོང་དུ་བསྐྱལ་བ་ཅི་གོ །

མཛེས་སེ་ཡིས་མིག་ཟུང་གཉོམ་པོ། །
མི་ལ་ཡི་འཁྲིས་སུ་བཏབ་ཀྱང་། །
ལས་དབང་གི་ཁ་ཡིག་བསམ་པས། །
སྐྱེ་བ་འདི་ཕྱིེཕྱིེར་འཐེན་བྱས་ཤིང་། །
དུང་བརྩེ་ཡི་མདུད་པ་ཟབ་མོ། །
རང་སེམས་ཀྱི་མཁའ་རུ་དཀྲིས་ཏེ། །
ཐག་རིང་དང་ཐག་ཉེ་རྣམས་ནས། །
མིག་ཟུང་གིས་ཡང་ཡང་བལྟས་ཡོད། །

དུས་ཀྱི་འགྱུར་བག་རྒོད་པོའི་བར་གླགས་ནས། །
བདག་རང་གཏད་སོའི་མདའ་མོ་ཕོག་པ་གང་། །
གཙང་བོའི་རླབས་དང་འགྲོགས་ནས་ནང་སེམས་སུ། །
བརྩེ་བའི་མེ་དྲོད་བཞིན་དུ་ཁད་ཀྱིས་འཁྱིལ། །

ཨ་ཧོ་སྙིང་དུ་སྡུག་པའི་བུ་མོ་ཡ། །
སྤྲིན་གྱི་ཐོར་ཅོག་འཆང་བའི་ཁྱོད་ཀྱིས་ནི། །
སྒེག་པའི་ཉམས་དང་བཅས་ཏེ་ཚུར་འོངས་ཏེ། །
བདག་གི་གློ་སྙིང་གང་ཞིག་འཁྲུགས་པར་བྱེད། །

སྙིང་གི་རུས་པ་གཅོག་པའི་བཞིན་བཟང་མ། །
ཁོ་བོ་ཁྱོད་ཀྱི་པར་སྟེང་གཟབ་ནན་གྱིས། །
ཅེར་དྲགས་མིག་གི་མཐོང་ལམ་ཀུན་ཏུ་ཡང་། །
ཁྱོད་ཀྱི་གཟུགས་བརྙན་ལས་གཞན་མ་མཆིས་སྐད། །

སྲོད་ཀྱི་དུས་ཚོད་མང་ཤོས་རྒྱང་རིང་གི། །
ཁྱོད་རང་གནས་སའི་ཕྱོགས་ལ་བལྟས་ཏེ་ནི། །
ཡིད་དུ་སིམ་པའི་ཞལ་རས་སྒོམ་པའི་ཁར། །
ནམ་ཞིག་འཛོམས་པའི་དུས་ལ་ཚོད་བགམ་གནང་། །

ཁྱོད་ཀྱིས་སྔར་བཞིན་མི་སྨྲའི་བརྟུལ་ཞུགས་ཚུལ། །
བཟུང་ཡང་བདག་ཡིད་སྤང་གི་མེ་ཏོག་སྟེ། །
ལས་འཕྲོའི་ངང་ཆུང་འཕུར་སའི་མཚོ་འདབས་ཀྱི། །
འཁོར་བའི་ཐང་ཆེན་བརྒལ་བའི་ལྷ་མོ་ཉིད། །

ཡིནཡིན་་ཡངཡང་་ལསལས་་སྐལསྐལ་་འདིའདི་་ཉིདཉིད་་འཇའའཇའ་་ཚོནཚོན་་བཞིནབཞིན།། །།
མིམི་་རྟགརྟག་་སྐདསྐད་་ཅིགཅིག་་ཉིདཉིད་་དུདུ་་ཡལཡལ་་སོངསོང་་སྐདསྐད།། །།
བདགབདག་་གིགི་་ཕྱིེཕྱིེ་་ནངནང་་གསངགསང་་གསུམགསུམ་་ཆརཆར་་ཆུཆུ་་ཡིསཡིས།། །།
བཀྲུསབཀྲུས་་ཀྱངཀྱང་་སྔརསྔར་་བཞིནབཞིན་་ཧཧ་་ཅངཅང་་གདུངགདུང་་བསབས་་གཙེསགཙེས།། །།

ལས་ཀྱི་གཟེབ་ཏུ་ཚུད་པའི་བདག་གིས་ནི། །
མ་རངས་སྡུག་པའི་ཚུལ་ལ་བཟོད་བསྲན་གྱིས། །
སྨྲེང་བའི་ཡིག་འབྲུ་རླུང་ལ་བརྡར་ཏེ་ནི། །
ཞི་བའི་གཞས་ཤིག་ཅིས་ཀྱང་གཏོང་དགོས་སྙམ། །

དེ་ནི་སུས་ཀྱང་བཤད་ཚོད་མི་འདུག་སྟེ། །
མི་རྟག་ལས་ཀྱིས་བཀོད་པ་ཡིན་ལགས་པས། །
རིགས་དྲུག་མ་ལུས་འཁོར་བའི་སྲིད་གསུམ་དུ། །
མ་འཕྲད་པ་ནས་གྱེས་གྲབས་བགྱི་འདི་སྨྲེང་། །

ཀྱེ་ཧུད་གདུགས་ཆེན་ལས་ཀྱི་མཐུ་འོག་ནས། །
འཕྲད་པའི་ལས་སྐལ་དབེན་པའི་ཁོ་བོ་གཉིས། །
ཁ་པར་ནང་གི་གཟུགས་རྣམས་དཔེར་བྱས་ཏེ། །
སོ་སོའི་སྙིང་གི་འཕར་སྒྲ་དྲངས་ཏེ་ལུས། །

དེའི་ཚེ་གཏན་དུ་ལས་འཕྲོ་ཟད་པ་ཡི། །
གུས་པོར་ཁྱོད་ལ་ཞེན་པའི་གདུང་བའི་ནང་། །
ཧ་ཅང་སྡུག་པའི་ཉམས་ཀྱིས་འཚོ་དགོས་ཀྱང་། །
བསོད་བདེ་ཆེ་སོང་སྙམ་ལས་འགྱོད་གདུང་ཅི། །

ཁྲ་ཁྲ་འཇིག་རྟེན་ཁམས་ཀྱི་རུ་གྲོང་དེ་ཉུལ་་་་་་་་་་་དུས། །
དགའ་སྐྱོ་མི་ཚེའི་ཟློས་གར་ཡིད་ངོ་རུ་འཆར་་་་་་་ཚེ། །
མངར་སྐྱུར་འཚོ་བའི་གཏམ་རྒྱུད་སྨྱུག་རྩེ་རུ་་་་་་་་དྲངས་ནས། །
འདས་སོང་ལོ་ཟླའི་ཟིན་ཐོ་ཤོག་ངོ་རུ་བཀོད་འདོད། །

རེ་བའི་སྣེ་ལ་རེ་བའི་སྣེ་མོ་རེ་མཐུད་ཅིང་། །
མི་ཚེ་ལོ་ཟླ་རིང་མོ་ཕར་ཕར་ལ་ཡལ་ཡང་། །
འདས་མ་ད་གསུམ་དོན་ལ་སྟོང་འདང་རེ་བརྒྱབ་ན། །
བདེ་སྡུག་འཚོ་བ་དབྱངས་ཀྱི་ང་རོ་ལ་བརྒྱུས་འདོད། །

ཐུང་ཐུང་མི་ཚེ་འདི་ནི་སྐད་ཅིག་གི་རྨི་ལམ། །
སྲིད་པའི་གྲོང་ལ་འཚོ་བའི་ཁ་དོག་དེ་བྲིས་ཤིང་། །
འདིར་སྣང་ལས་ཀྱི་ངག་རྒྱུན་མ་ཆད་ཀྱི་བར་དུ། །
མི་ཚེ་དབྱངས་ལ་བསྟིམས་ནས་ཕྱིེར་དྲན་ཞིག་བྱ་འདོད། །

ཀྱག་ཀྱོག་ལམ་འཕྲང་བརྒལ་ནས་ན་ཚོད་དེ་སྨིན་ཞིང་། །
དགའ་སྐྱོའི་བག་ཆགས་རིང་མོ་ཉིན་མཚན་དུ་འཐེན་གྱིན། །
རྟོག་ཚོར་གྱ་གྱུའི་རྦ་རླབས་གཙང་བོ་རུ་འདྲེས་དུས། །
དགའ་སྡུག་འཚོ་བའི་རི་མོ་པིར་རྩེ་ནས་འདྲེན་འདོད། །

མི་ཚེའི་འགྲུལ་བཞུད་རིང་མོའི་ཐེམ་སྐས་དེ་བརྒལ་དུས། །
དགའ་སྐྱོའི་སྣང་བ་དབྱངས་ཀྱི་ཀློང་རིམ་ནས་འཐོར་ལ། །
ལོ་རྒྱུས་གླེགས་བམ་བརྩེགས་པའི་གཏམ་རྒྱུད་ཀྱི་ཁྲོད་ནས། །
འདི་ལྟར་རྒྱང་ནས་རྒྱང་མཇལ་ལན་གསུམ་དུ་བྱས་ཡོད། །

ནམ་ཟླ་དུས་ཀྱི་འཁོར་ལོ་སྡོད་མེད་དུ་འཁོར་ཞིང་། །
ཐུང་ཐུང་མི་ཚེའི་རྨི་ལམ་སྐད་ཅིག་གིས་ཡོལ་དུས། །
དུས་ཀྱི་བར་མཚམས་རེ་ནས་སྨྲེང་གླུ་རེ་ལེན་པ། །
ཁོ་མོའི་དྲན་རྟོག་ཚོར་བ་དངོས་མ་དེ་ཡིན་སྐད། །

མི་ཚེ་ཀྱ་ཀྱོག་མང་པོའི་འགྱུར་ཁུགས་དང་འགྲོགས་ཤིང་། །
མི་རྟག་དུས་བཞི་ནམ་ཟླའི་རི་མོ་དང་མཉམ་དུ། །
ཚེ་སྲོག་རེ་ལ་གྱེས་འཕྲད་དགའ་སྐྱོ་ཡིས་གྲུབ་པ། །
ཀྱེ་མ་མི་ཚེའི་ཟློས་གར་སྐད་ཅིག་གི་གློག་འགྱུ། །

ཤོག་དཀར་ངོས་སུ་མི་ཚེའི་ཐ་སྙད་དེ་འབྲི་དོན། །
དགའ་སྐྱོ་འདྲེས་མའི་ཚིག་ཚོགས་འདི་ག་རུ་བཤམས་དོན། །
ནང་སེམས་ཚོར་བའི་རི་མོ་དབྱངས་རིང་ལ་བརྒྱུས་དོན། །
ཕལ་བའི་སེམས་ཀྱི་དབྱངས་རྟ་སོ་མ་དེ་ལགས་སོ། །

མགུར་མའི་
ནང་གི་མི་ལ།
༼ ཡུལ་ཤུལ། ༽ སྐྱིད་རྒྱ་མཚོ།

ལསལས་་སྐལསྐལ་་གྱིའིསགྱིའིས་་ཕོཕོངསཕོཕོངས་་པའིའིཔའིའི་་བྱམསབྱམས་་པཔ།།
༼ མཚོ་ལྷོ། ༽ རི་སྨུག

མིམི་ཚེཚེའིམི་དགའི་སྐྱོསྐྱོ།
༼ ཡུལ་ཤུལ། ༽ མེ་ཆར།

རང་ཚགས་པར་གྱི་འཕྲིན། ཟླ1པའི་ཚེས
5ཉིན། ཁུལ་ཨུས་རྒྱུན་ལས་ཨུ་ཡོན་ལྷན་ཁང་གི་གྲོས་
ཚོགས་བསྡུས་པ་དང་། ཁུལ་ཨུའི་ཧྲུའུ་ཅི་ལིས་ཀང་
གིས་ཚོགས་འདུར་མགོ་འཛིན་བྱས་ཏེ། སྤྱི་ཁྱབ་ཧྲུའུ་
ཅི་ཞི་ཅིན་ཕིང་གི་གསུང་བཤད་གལ་ཆེན་གྱི་མཛུབ་
སྟོན་དང་ཀྲུང་དབྱང་གི་འབྲེལ་ཡོད་ཚོགས་འདུའི་
དགོངས་དོན་བརྒྱུད་སྒྲོག་དང་སློབ་སྦྱོང་བྱས་
ཤིང་། འབྲེལ་ཡོད་སྙན་ཞུར་ཉན་ནས་བྱ་བར་བཀོད་
སྒྲིག་བྱས་པ་རེད།

གྲོས་ཚོགས་སྟེང་སྤྱི་ཁྱབ་ཧྲུའུ་ཅི་ཞི་ཅིན་ཕིང་
གིས2024ལོའི་ལོ་གསར་གྱི་ཤིས་ཚིག་དང་རྒྱལ་
ཡོངས་སྲིད་གྲོས་ཀྱི་ལོ་གསར་ཇ་སྟོན་ཚོགས་འདུའི་
སྟེང་གནང་བའི་གསུང་བཤད་གལ་ཆེན་གྱི་འདས་
ཟིན་པའི་ལོ་གཅིག་གི་རིང་ལ་ཐོག་མའི་བསམ་འདུན་
མི་བརྗེད་པར་འབད་འཐབ་ལྷོད་མེད་བྱས་པའི་སྐོར་
གླེང་ཞིང་། རླབས་ཆེན་མེས་རྒྱལ་འཕེལ་རྒྱས་ཕྱོགས་
སུ་གོམ་སྟབས་བརྟན་པོས་བསྐྱོད་པར་ཕྱིེར་མིག་
བལྟས། ཀྲུང་གོའི་ལུགས་ཀྱི་དེང་རབས་ཅན་ལ་བློ་
བརྟན་འགྱུར་མེད་ཀྱིས་སྐུལ་འདེད་གཏོང་བའི་
འབོད་སྐུལ་བཏང་བ་དེས་ང་ཚོར་ཡང་སྐུལ་ལྕག་ཆེན་
པོ་ཐེབས་ཡོད་ཞེས་གསུངས་པ་རེད། ཀྲུང་དབྱང་གི་
ཕྱིེ་འབྲེལ་བྱ་བའི་ཚོགས་འདུའི་ཐོག་གི་གསུང་བཤད་
གལ་ཆེན་གྱི་ནང་དོན་ཕུན་སུམ་ཚོགས་པ་དང་བསམ་
བློ་གཏིང་ཟབ་པས་ང་ཚོས་མིག་སྔར་དང་སླད་ཕྱིེན་
དུས་སྐབས་ཤིག་གི་རིང་ཁུལ་ཡོངས་ཀྱི་ཕྱིེ་འབྲེལ་བྱ་
བ་ཡག་པོ་སྒྲུབ་པར་ཁ་ཕྱོགས་དང་ཐབས་ལམ་གསལ་
སྟོན་བྱས་ཡོད། ལོ་གསར་གྱི་ཤིས་ཚིག་དང་གསུང་
བཤད་གལ་ཆེན་གྱི་དགོངས་དོན་སློབ་སྦྱོང་ལག་
བསྟར་བྱ་རྒྱུ་དེ་སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་མཚོ་
སྔོན་གྱི་བྱ་བར་གནང་བའི་གསུང་བཤད་གལ་ཆེན་
དང་མཛུབ་སྟོན་མཆན་འགོད་གལ་ཆེན་གྱི་དགོངས་

དོན་སློབ་སྦྱོང་ལག་བསྟར་བྱ་རྒྱུ་དང་ཟུང་འབྲེལ་བྱས་
ཏེ། གཏན་འཁེལ་གཉིས་ཀྱི་ཐག་གཅོད་རང་བཞིན་
གྱི་དོན་སྙིང་ལ་གོ་བ་གཏིང་ཟབ་བླངས་ནས་འདུ་
ཤེས་བཞི་ཇེ་ཟབ་ཏུ་གཏོང་བ་དང་། ཡིད་རྟོན་བཞི་ཇེ་
བརྟན་དུ་བཏང་ནས་སྲུང་སྐྱོང་གཉིས་ཐུབ་པར་བྱ་
དགོས། འཕེལ་རྒྱས་ཀྱི་ཡིད་ཆེས་དང་གདེང་ཚོད་
མཐོ་རུ་བཏང་ནས། 2024ལོའི་བྱ་བ་སོ་སོ་ཇུས་འགོད་
ནན་ཏན་དང་དམ་འཛིན་ཡག་པོ་བྱེད་པ། བརྟན་ཐོག་
ཡར་འཕེལ་གྱི་བྱ་བའི་སྤྱིའི་དགོངས་གཞི་མཐའ་
འཁྱོངས་བྱས་ཏེ། མདུན་སྐྱོད་ལ་བརྟེན་ནས་བརྟན་
ལྷིང་ལ་སྐུལ་འདེད་བྱེད་པ་དང་། བྱ་བ་སྔོན་ལ་མགོ་
རྩོམ་པ་དང་རྗེས་སུ་ཇེ་ལེགས་སུ་གཏོང་བའི་བླང་བྱ་
དེ་ལོ་ཧྲིལ་བོའི་བྱ་བ་སོ་སོ་ནང་ཁྱབ་པར་བྱས་ནས་
དེང་རབས་ཅན་གྱི་མཚོ་ལྷོ་གསར་པ་འཛུགས་སྐྲུན་
བྱེད་པར་སྐུལ་འདེད་བཏང་སྟེ། སྔར་ལས་ཕུལ་དུ་བྱུང་
བའི་གྲུབ་འབྲས་ཀྱིས་ཀྲུང་གོ་གསར་པ་དབུ་བརྙེས་ནས་
ལོ་འཁོར75ལོན་པར་ལེགས་སྐྱེས་འབུལ་དགོས། ཞི་
ཅིན་ཕིང་གི་ཕྱིེ་འབྲེལ་བྱ་བའི་དགོངས་པ་སློབ་སྦྱོང་དང་
ལག་བསྟར་གཏིང་ཟབ་དང་། ཏང་ཀྲུང་དབྱང་གི་ཕྱིེ་
ཕྱོགས་བྱ་བའི་ཐབས་ཇུས་དང་བཀོད་སྒྲིག་ལག་
བསྟར་དོན་འཁྱོལ་བྱས་ཏེ། མཚོ་བོད་ས་ཁུལ་གྱི་ཕན་
སུམ་ཚོགས་པའི་ས་བབས་ཀྱི་དགེ་མཚན་འདོན་སྤེལ་
བྱས་ཏེ། སྔར་ལས་ཧུར་བརྩོན་དང་རང་འགུལ་གྱི་ལོ་
རྒྱུས་ཀྱི་འགན་འཁུར། སྔར་ལས་གསོན་ཤུགས་ལྡན་
པའི་གསར་གཏོད་ཀྱི་སྙིང་སྟོབས་ལ་བརྟེན་ནས་རྒྱུད་
གཅིག་ལམ་གཅིག་གི་རྒྱལ་ཁབ་བར་བསམ་བློ་བརྗེ་
རེས་དང་འགྲོ་འོང་བྱེད་ཤུགས་ཆེ་རུ་གཏོང་བ། དེང་
རབས་ཅན་གྱི་མཚོ་ལྷོ་གསར་པ་འཛུགས་སྐྲུན་བྱེད་
པར་རོགས་རམ་བྱ་དགོས། སྤྱི་ཚོགས་ཀྱི་རོགས་སྐྱོབ་
སྲིད་ཇུས་ཁག་དོན་འཁྱོལ་དང་། དུས་ཆེན་གཉིས་ཀྱི་
འཚམས་འདྲི་དང་ཟུང་འབྲེལ་བྱས་ཏེ། གནས་སྐབས་

ཀྱི་རོགས་སྐྱོབ་བྱེད་ཤུགས་ཆེ་རུ་གཏོང་བ། གཞི་རིམ་
དང་དཀའ་ངལ་ཡོད་པའི་མང་ཚོགས་ཁྲོད་ཟབ་ཞུགས་
བཅས་བྱས་ནས་མང་ཚོགས་ཀྱི་ཐོན་སྐྱེད་དང་འཚོ་བའི་
གནད་དོན་ཐག་གཅོད་གང་ཐུབ་བྱེད་པ། ཏང་དང་
སྲིད་གཞུང་གི་ཐུགས་ཁུར་དང་དྲོ་སྐྱིད་དེ་དཀའ་ངལ་
མང་ཚོགས་ཀྱི་ཁྲོད་བསྐྱལ་དགོས་པར་བསྟན།

གྲོས་ཚོགས་ལས་ཀྲུང་གོ་གུང་ཁྲན་ཏང་གིས་
མགོ་ཁྲིད་བྱེད་པའི་ཏང་མང་མཉམ་ལས་དང་ཆབ་
སྲིད་གྲོས་མོལ་ལམ་ལུགས་ནི་རང་རྒྱལ་གྱི་རྩ་བའི་
ཆབ་སྲིད་ལམ་ལུགས་ཤིག་ཡིན་པས། ཁེ་ཕན་མཚོན་
བྱེད་ཀྱི་རྒྱ་ཁྱབ་རང་བཞིན་དང་། འབད་འཐབ་
དམིགས་འབེན་གྱི་གཅིག་མཐུན་རང་བཞིན། ཐབས་
ཇུས་འགོད་པར་སྐུལ་འདེད་གཏོང་བའི་ཚན་རིག་
རང་བཞིན། རྒྱལ་ཁབ་བཅོས་སྐྱོང་གི་ནུས་ལྡན་རང་
བཞིན། ལོ་རྒྱུས་ཀྱི་ལྡོག་མེད་རང་བཞིན། རླབས་ཆེན་
གྱི་གསར་སྐྲུན་རང་བཞིན། ཁྱད་དུ་འཕགས་པའི་
རང་བཞིན་བཅས་ལྡན་པ་རེད། སྤྱི་ཁྱབ་ཧྲུའུ་ཅི་ཞི་
ཅིན་ཕིང་གི་ཀྲུང་གོའི་སྲིད་ཏང་ལམ་ལུགས་གསར་པ་
མཐའ་འཁྱོངས་ཡག་པོ་དང་། འཕེལ་རྒྱས་ཡག་པོ་
གཏོང་བ། འཐུས་ཚང་དུ་གཏོང་བ་བཅས་ཀྱི་སྐོར་གྱི་
རྒྱས་བཤད་གལ་ཆེན་ལ་སློབ་སྦྱོང་དང་གོ་བ་གཏིང་
ཟབ་བླངས་ནས། དུས་རབས་གསར་བའི་ཀྲུང་གོའི་
རྣམ་པ་གསར་བའི་སྲིད་ཏང་ལམ་ལུགས་ཀྱི་འཕེལ་
རྒྱས་དང་གསར་གཏོད། དམིགས་འབེན་དང་ལས་
འགན། ཏང་ཀྲུང་དབྱང་གི་བཀོད་སྒྲིག་བླང་བྱ་ལྟར།
ཧུར་བརྩོན་དང་རང་འགུལ་གྱིས་དམངས་གཙོའི་ཏང་
ཁག་དང་ཏང་ཕྱིེའི་ཤེས་ཡོན་ཅན་གྱི་བྱ་བ་ལེགས་པར་
བསྒྲུབ་དགོས་པ་དང་། ཕྱོགས་སོ་སོའི་སྟོབས་ཤུགས་
སྐུལ་སློང་བྱས་ཏེ། ཐུན་མོང་ཐོག་དེང་རབས་ཅན་གྱི་
མཚོ་ལྷོ་གསར་པ་འཛུགས་སྐྲུན་བྱེད་པར་སྐུལ་འདེད་
གཏོང་དགོས་པར་བསྟན།

གྲོས་ཚོགས་ལས་ཁུལ་ཡོངས་ཀྱི་བོད་བརྒྱུད་
ནང་བསྟན་བྱ་བའི་གནས་ཚུལ་སྐོར་གྱི་སྙན་ཞུར་ཉན་
ཏེ་ཞིང་ཆེན་ཡོངས་ཀྱི་རྒྱལ་ཡོངས་མི་རིགས་མཐུན་
སྒྲིལ་ཡར་ཐོན་དཔེ་སྟོན་ཞིང་ཆེན་འཛུགས་པའི་བྱ་
བའི་སྐུལ་འདེད་ཚོགས་འདུའི་དགོངས་དོན་ལ་སློབ་
སྦྱོང་དང་ལག་བསྟར་བྱས་ཤིང་། དུས་རབས་གསར་
པའི་ཏང་གི་ཆོས་ལུགས་བྱ་བའི་སྐོར་གྱི་རིགས་པའི་
གཞུང་ལུགས་དང་། ཏང་གི་ཆོས་ལུགས་བྱ་བའི་གཞི་
རྩའི་བྱེད་ཕྱོགས་ལག་བསྟར་གཏིང་ཟབ་བྱས་ཏེ།
ཕན་པ་ལྔའི་ཚད་གཞིའི་བླང་བྱ་ཁོང་དུ་ཡང་དག་
ཆུད་པ་དང་བྱ་བའི་མགོ་བརྩམ་ས། གནད་ལ་འཁེལ་
བའི་སྒོ་ནས་རིག་པ་གསལ་བོ་དང་ཆོད་སེམས་སྔར་
ལས་བརྟན་པོ། དེ་བས་དངོས་སྒྲུབ་བཅས་ཀྱི་བྱེད་
ཐབས་སྤྱད་དེ་བྱ་བ་སོ་སོ་ཏན་ཏིག་ངང་ལེགས་པར་
བསྒྲུབས་ནས་བོད་བརྒྱུད་ནང་བསྟན་སྤྱི་ཚོགས་རིང་
ལུགས་དང་འཆམ་མཐུན་ཡོང་བར་ཁྲིད་སྟོན་ཧུར་
ཐག་བྱ་དགོས་པར་བསྟན།

གྲོས་ཚོགས་ལས་ད་དུང་ཁུལ་ཡོངས་ཀྱི་དགུན་
དཔྱིད་བརྟན་ལྷིང་སྲུང་སྐྱོང་བྱ་བའི་གནས་ཚུལ་གྱི་
སྙན་ཞུར་ཉན་པ་དང་། ཏང་གི་མགོ་ཁྲིད་ལ་ཤུགས་
སྣོན་བྱས་ཏེ་ཞིང་ཆེན་ཏང་ཨུའི་ལས་བྱེད་པས་བྱ་བ་
བསྒྲུབས་པ་དང་བསམ་ཕྱོགས་གསལ་པོ། རང་གཅུན་
ནན་མོ་བཅས་ཀྱི་བླང་བྱ་ལྟར། རྒྱུན་ཨུ་ཚན་སྐོར་ཁོངས་
མིའི་དཔེ་སྟོན་སྣེ་ཁྲིད་ཀྱི་ནུས་པ་དང་། ཏང་ཨུ་དང་
སྲིད་ཁྲིམས་ཨུ་ཡོན་ལྷན་ཁང་གི་སྣེ་ཁྲིད། སྤྱི་ཡོངས་དམ་
འཛིན་གྱི་ནུས་པ། འགན་ནུས་སྡེ་ཁག་སོ་སོའི་ལས་
རིགས་གཙོ་སྐྱོང་གི་ནུས་པ་བཅས་འདོན་སྤེལ་གང་ལེགས་
བྱས་ནས། དུས་བདེའི་མཚོ་ལྷོ་འཛུགས་སྐྲུན་གྱི་བྱ་བ་སོ་སོ་
དམ་འཛིན་ནན་མོ་བྱས་ཏེ། མི་དམངས་མང་ཚོགས་ཀྱི་
ཐོབ་སྣང་དང་སྐྱིད་སྣང། བདེ་སྣང་ལྡན་པར་འབད་
བརྩོན་བྱ་དགོས་པར་བསྟན།།

ཁུལ་ཨུས་རྒྱུན་ལས་ཨུ་ཡོན་ལྷན་ཁང་གི་གྲོས་ཚོགས་བསྡུས་པ།


